Jawabai A Bikin Kaddamar da Rahoto Kan Fataucin B11 Adama Na Shekarar 2018

A ranar 28, ga watan Yunin shekarar 2018, Sakataren gwamnati, Pompeo, tare
Ivanka Trump, suka bayyana manyan ayyukan Kungiyoyin al’'umma, dake dakatar
da fataucin bil adama, da kuma amincewa da Rahoton Kan Gwarzayen Jami’an
Hukumar TIP, na shekarar 2018, bisa ga rashin Kasa a gwiwar da suka yi, na kare
wadanda ake cutarwa, da kuma wayar da kai game da fataucin bil adama.

MS JOHNSTONE: Sannunku, ina yi ma ku marhabin, a madadin gwamnatin Kasar
Amirka. Sunana Kari Johnstone, kuma nine muKaddashin darekta, a Ofishin
Kulawa da YaKar Fataucin Bil Adama.

Ina yi ma ku godiyar halartar wannan taron, a yau, domin gabatar da rahoton
shekara, na 18, na Hukumar YaKar Fataucin Bil Adama, ko kuma TIP. Ina mai
alfaharin kasance, a nan, yau, tare da Sakataren Gwamnati Pompeo, da kuma Mai
Bayar da Shawara ga Shugaban Kasa, Ivanka Trump. Muna yi ma ku godiya,
Kwarai da gaske, saboda daukaka wannan al’amari, na fataucin bil adama, da kuma
irin gudunmawarku ga ofishinmu.

A gurguje, Na farko, Sakataren Gwamnati, Pompeo, zai gabatar da jawabin bude
taro. Daga bisani kuma, Sakataren da Uwargidan Trump, za su karrama
gwarzayenmu, 10, da rahoton na hukumar TIP ya zayyana, sai kuma a saurari wani
dan taKaitaccen jawabin daya daga cikinsu. Bayan kuma an kammala bikin, zan
gayyace ku, da ku dauki kundin rahoton, a bayan wannan katafaren dakin taron.
Yanzu kuma, jama’a, ga Sakataren Gwamnati, Michael R. Pompeo. (Aka kaure da
tafi.)

SECRETARY POMPEQO: Ina yi wa kowa marhabin, a madadin gwamnatin Kasar
Amirka. Muna kuma matuKar alfahari da kiran wannan wannan taron, a yau.

Ina son in y1 godiya ga Ivanka Trump, da ta kasance tare da mu, a wannan bikin, a
karo na biyu, na wannan shekarar, a jere. Irin yadda ki ke sadaukar da kai, game da
wannan al’amari, yana da ban mamaki Kwarai. Wannan ya nuna irin yadda
gwamnati ta mayar da hankali, kacokam, ga bayar da fifiko kan haramtaccen
fataucin na bil adama, a nan gida da kuma Kasashen waje, don haka, muna godiya,
matuKa, da ki ka kasance tare da mu, a yau, kuma za mu yi bayani kan haka, a yau.
Har ila yau, ina son karrama Dan Majalisar Dattijai Corker. Na kuma hango Dan
Majalisar Wakilai Smith, da Dan Majalisar Wakilai Donovan. Muna yi ma ku
godiya, duka, da kasancewa tare da mu. Mun san cewa, kawo Karshen wannan
masifa ta fataucin bil adama, ta tanadi abubuwa biyu. Al’amarin ya wuce duk wata
harkar siyasa, a nan Kasar Amirka. Sadaukar da kan yaKa da kuma kawo Karshen
wannan, yana da matuKar muhimmancin gaske.

Ina kuma son in yi marhabin da daukacin jakadu, da wakilan harkokin ofisoshin
Kasashen waje, dake nan, a yau. kuna da muhimmancin gaske, a nan, dangane da
wannan al’amari, kansa.

Kuma ba gwamnatin Amirka ba ce, ke gudanar da wannan al’amari. Muna farin
cikin da hukumomin tarayya, da sauran mutane, da Kungiyoyi, masu zaman kansu,
da kuma Kungiyoyin Kasashen duniya, dake ci gaba da tallafawa, yadda ya kamata,
domin fahimtar al’amurra, da dama, game da fataucin na bil adama, da ma manyan
fitattun hanyoyin yaKarsa.

A Karshe, muna godiya ga Majalisar Bayar da Shawarwari Kan Harkar ta Fataucin
Bil Adama, ta Kasar Amirka. A wannan watan ne, na Maris, Shugaba Trump, ya
nada wakilai tara, a wannan majalisar bayar da shawarwarin. Kowane wakili, ya
taba dandana sharrin fataucin na bil adama, da mutanen da suke wakiltar wurare da



dama, da Kwararru, dake bai wa gwamnatin ta Shugaba Trump shawarwari, game
da manufofi da kuma tsare-tsaren yakar wannan bala’i.

Har ila yau, majalisar ta zama abin koyi, kuma daya daga cikin burin da sauran
gwamnatoci za su yi mamakin KirKirowa. Shirin na bai wa wadanda suka kubuta
damar da za su yi cudanyar yin jagorancin KirKiro manufofi, da kuma tabbacin da
gwamnati za ta yi amfani da shi, na ceto wadanda aka zalunta, domin warware
al’amarin.

A yau kuma, za mu samu wata gagaruma, kuma kadaitacciyar damar da za mu
karrama mutane 10, wadanda suka sadaukar da rayuwansu, bisa KoKari, da ma
sadaukar da rayukansu, ga dukan abinda za a yi da su. Rahoton Gwarzayen na
shekarar 2018, na hukumar ta TIP, zai lura da al’amurra, na dan gajeren lokaci,
amma, ina son, ni da kaina, in gode ma su, da kuma bayyana farin cikina, game da
wannan gawurtacce, kuma gagarumin aikin da kowannensu ya yi. Wadannan
gwarzaye, na daga ma ku tuta. (Aka kaure da tafi.)

A kowace shekara rahotonmu na mayar da hankali ne, ga wani al’amari, na daban.
A wannan shekarar, rahoton na hukumar ta TIP, zai yi1 bayani ne, game da wani
mawuyacin aikin Kungiyoyin al’umma, game da dakatar da fataucin bil adama, da
kuma tallafa wa wadanda aka zalunta. Al’amarin fataucin bil adama, wata matsala
ce, a duniya, amma, kuma tana tare da mu. Ana iya gano al’amarin na fataucin bil
adama, a gidajen abincin da suka yi suna, da otel-otel, da karauka, da gonaki, ko
kuma gidajen maKwabta.

Zan iya yin maganar haka, ni kaina. Lokacin da na ke wakilci a Majalisar Kasa,
daga mazabar kudu ta tsakiyar Jihar Kansas, a gaskiya, lokacin ina barance, a
KarKashin wani tsohon jakada, kuma Gwwamna Brownback, a yanzu, na ga irin
illolin fataucin bil adama, a wuri kamar Wichita, na jihar ta Kansas. Mutane daya
zuwa 35 ke gitta garin zuwa kudu, kuma mun ga irin illar da yake yi wa
al’ummarmu, amma, mafi muhimmanci, bai wuce mutumin da aka bautar, ta
hannun al’ummarmu ba. Wannan al’amari na da muhimmanci gare ni, tun wancan
lokacin, kuma ina alfaharin kasancewa a nan, yau, domin gabatar da wannan
rahoton.

Idan har muna son cimma nasarar wannan yakin, to, dole, gwamnatocin Kasa, su
tallafa wa Kungiyoyin al’'umma, wajen yunKura wa gano sana’ar ta fataucin bil
adama, da kuma inganta duk wata mafitar da al’'umma za su magance bala’in.

Kamar yadda muke samu, a kowace shekara, rahoton zai kuma nuna wadanne
Kasashen ne ke bayar da himma — himmarsu ta Kalubalantar aikata laifuka, da



kuma wadanne Kasashe ne, ke sawwaka gudanar da ita. Ina mai alfaharin bayyana
cewa, akwai kyawawan albishin game da irin ci gaban da rahoton ya samu.

A Kasar Estonia, gwamnati ta aiwatar da wata sabuwar dokar da za ta taimaka wa
wadanda aka zalunta, na da su gabatar da kawunansu, su kuma samu tallafin da
suke bukata, domin warwarewa.

Gwamnatin Kasar Argentina, ta daure wadansu jami’ai, saboda samunsu da aka yi,
da aikata laifukan fataucin bil adama, da kakkafa wadansu Karin makarai, ga
wadanda ake cutarwa, da kuma inganta duk wani KoKari, na bayar da horo, ga
baraden yaKar illar.

A Kasar Bahrain, gwamnati na KoKarin kama masu aikata wannan fataucin na bil
adama, a cikin gida, da kuma inganta duk wata dabara, ta bai wa wanda aka
zalunta mafaka.

Gwamnatin Kasar Cyprus, ta bunkKasa KoKarinta, na daure fataken bil adama, da
kuma inganta bayar da kariya ga dukan wanda aka zalunta kuma.

Mun ga wadansu kyawawan ayyuka, a fadin daukacin yankuna, kuma. Daga cikin
Kasashen Afrika 48, dake ciki wannan rahoton, an inganta ayyukan 14 — ma’ana,
mu lura da gagarumin KoKarin inganta mayar da martanin da suke yi. Duk da kuma
gagarumar barazana, da Kalubalen Kauran jama’a, da sauran matsalolin rashin
kudade, da kuma wadansu matsalolin, yankin ya ingantu, matuKa.

Muna yaba wa wadannan Kasashen dake wannan KoKari, amma, ba za mu kauce
wa nuna duk wata Kasar dake bukatar ta inganta himmarta ba.

Mun karanta munanan illoli da cin mutuncin da fataucin bil adama ke yi wa ‘yan
Kasar Libya, wadda, a yau, ita ce kasuwar cinikin bari, ta wannan zamanin. Mun
tashi, haikan, kan Yarjejeniyar Gwamnatin Kasar Libya, na gurfanar da dukan
wanda aka kama da laifi, ciki har da jami’an gwamnati dake da hannu. Muna
marhabin da duk wata gudunmawa, ta yin haka, da kuma hasashen ganin an samu
kyakkyawan sakamako.

A kudu maso gabashin Yankin Asia, sojojin Kasar Burma da sauran dake cikin
Jihar Rakhine, sun tarwatsa dubban daruruwan jama’ar Rohingya, da ma wakilan
wadansu Kungiyoyin bakilu, da da dama, da ake zalunta, ta hannun wannan yankin.
Har ila yau, wadansu daga cikin rundunar sojojin Kasar ta Burma, na daukar



Kananan yara, a aikin soja, da kuma Kuntata wa manyan da Kananan yaran
wadansu ‘yan Kananan kabilu, da su shiga aikin bauta.

Mun ga munanan misalan ayyukan bauta, a Kasar Korea ta Arewa. Al’ummar
Kasar ta Korea ta Arewa, da ba su misaltuwa, na bauta, a Kasashen Ketare, ta
hannun gwamnatinsu, a wadansu nau’o’in ma, gwamnati ce, mafi yawa, ke bayar
da goyon bayan yin hakan.

A Kasar Iran kuma, ana hukunta fataken bil adama — ana hukunta su — bisa ga
dukan abinda suka yi, na tilasta yin bautar. Alal misali, karuwai na iya fuskantar
hukuncin kisa, saboda aikata zina. Wannan al’amari ya kauce wa duk wani adalcin
wata azzalumar gwamnati.

Muna sane da irin wadannan abubuwan a zukatanmu. Mu na amfani da su ne, a
matsayin masu ingiza mu, da mu yunKura, a duk lokacin da muke aikin kawo
Karshen illolin fataucin bil adama, gaba daya.

Daga yau, za ku gani, a rahoto cewa, akwai sauran rina, a kaba, game da wannan
aikin. Ya kamata duniya a san cewa, ba za mu Kasa a gwiwa ba, har sai al’amarin
fataucin bil adama ya zama tarihi.

Kafin in kammala jawabin, zan so yin godiya ga MuKaddashin Darekta Johnstone,
da ya shugaban ofishin na Hukumar TIP, na dogon lokaci. Muna godiya Kari.
Muna gode wa sadaukar da kanka, da kuma basirar ma’aikatanka, dake ofishin na
hukumar ta TIP. Lokacin da ka share, da kuma aikin da ka yi, tukuru, ya haifar da
rahoton da ba za a manta da shi ba. Wannan ba aikin mutum daya ba ne, sai dai na
sassa da dama. Muna gode ma ka, da ma’aikatanka. (Aka kaure da tafi.)

Da wannan, zan gayyaci mai bai wa shugaban Kasa shawara, uwargida Ivanka
Trump, dangane da bayar da lambobin girmamawar ga Gwarzayen Hukumar TIP
na shekarar 2018. (Aka kaure da tafi.)

MS JOHNSTONE: Muna godiya Sakatare, bisa ga wadannan jawabai na ka, masu
gamsarwa, da muhimmanci ga wannan al’amari. Kuma, yanzu, zan rokKi Gwarzon
Rahoton Hukumar ta TIP, da ya tashi, a lokacin da zan bayyana sunansa da
Kasarsa, ya zo, domin karbar wannan lambar yabo.

Mista Ausamah AlAbsi, daga Kasar Bahrain. (Aka kaure da tafi.) Bisa ga lura da
jajircewarsa, wajen bayar da shawarwarin manyan manufofin da suka shafi
wadanda ka zalunta, a gwamnati, ta hanyar kafa daya daga cikin mafakar dake



yanki, domin kare wadanda aka bautar, da Kaddamar wata sabuwar KwakKwarar
dabarar, ta Kasa, ta wadanda aka cutar, da kuma jagorancin duk wani KoKari, na
rage shammatar ma’aikatan Kasar waje, ta hanyar sake fasalin duk wani shirin da
gwamnati ke daukar nauyin gudanarwa.

Na gaba, shine, Mista Josue Ango, daga Kasar Burkina Faso. (Aka kaure da tafi.)
Bisa ga lura da KoKarinsa, na musamman, kan yaKar fataucin bil adama, a dukan
rayuwar aikinsa, da kuma dimbin gudunmawar da ya bayar, na gina tsayayyu,
kuma tarin Kungiyoyin yaKar fataucin bil adama, a Kasar ta Burkina Faso, kazalika
da dimbin gudunmawar Karfafa kai martanin gwamnati, na yaKar bautar da

Kananan yara, da ma tallafa wa matasan da ka iya kasancewa wadanda za a cutar a
bautar. (Aka kaure da tafi.)

Francisca Awah Mbuli, daga Kasar Cameroon. (Aka kaure da tafi.) Bisa ga
gagarumin KoKarinta, na warware duk wata tuKar bautarwa, a tsakanin Kungiyoyin
al’ummar Kasar ta Cameroon, da jajircewarta ga wayar da kawuna, a daukacin
Kasar, da kuma duniya baki daya, wajen hada gwiwa da kafofin watsa labaru, da
Kungiyoyin duniya, da ma wadansu shirye-shirye, na musamman, don tallafa wa
tattalin arzikin matan da aka bautar. (Aka kaure da tafi.)

Yanira Violeta Olivares Pineda, daga Kasar El Salvador. (Aka kaure da tafi.) Bisa
ga lura da KwakKwaran shugabancinta, wajen yaKar bautar zamani, a matsayin
shugabar wani sashe, na musamman, na yaKar fataucin bil adama, a Kasar ta El
Salvador, da nasarar da ta samu, ta gurfanar da wadanda aka samu da laifin
fataucin bil adama, da kuma ruguza duk wata aika-aikarsu, ta cikin gida da waje,
duk da rashin kayayyakin aiki, da ma rawar da ta taka, wajen daukaka KoKarin
mayar da hankalin gwamnati, kan yaKar fataucin na bil adama. (Aka kaure da tafi.)

Maizidah Salas, daga Kasar Indonesia. (Aka kaure da tafi.) Bisa lura da gagarumin
KoKarinta, na tallafa wa ‘yan Kwadagon dake hijira, daga wadansu Kasashe, da
koyon sana’o’i, da wayar da kawuna, da kuma tallafa wa iyalai. Da babbar rawar
da ta taka, wajen kafa al’'ummar ma’aikata, ‘yan gudun hijira, a Kasar ta Indonesia,
da kuma taimaka ma su, wajen neman kariyar azzalumai, da samun tsayayyun
ayyuka, daga gwamnati da kuma kamfanoni. (Aka kaure da tafi.)

Sunita Danuwar, from Nepal. (Aka kaure da tafi.) In recognition of her exceptional
leadership in founding the first comprehensive victim services organization in
Nepal, established and run by survivors of trafficking; her persistent community
outreach and engagement with vulnerable communities to prevent human



trafficking; and her unrivaled commitment to protect and empower survivors. (Aka
kaure da tafi.)

Blessing Okoedion, daga Nijeriya. (Aka kaure da tafi.) Bisa ga KwaKKwarar
himmarta, ta taimakawa, da kuma yin amfani da duk wata masaniya, domin yada
wayar da kai, da ma rigakafi game da fataucin na bil adama, da sadaukar da kan
taimaka wa wadanda suka kubuto, da kuma bayar da tallafi ga wadanda har yanzu
suke cikin Kangina wannan bala’i, da ma manyan shawarwari samar da kariya, ga
wadanda aka zalunta, da wadanda ake neman zalunta, a Kasashen Italy da Nijeriya.
(Applause.)

Ivana Radovic, from Serbia. (Aka kaure da tafi.) Bisa ga lura da gagarumar rawar
da da taka, wajen gudanar da aikin daya daga cikin manyan Kungiyoyin yaKar
fataucin bil adama, a Kasar Serbia, da KoKarinta, na ci gaba da bayar da
shawarwari, ga wadanda aka zalunta, da kuma gudunmuwowi, na musamman,
domin Karfafa mayar da martanin Kasar ta Serbia, kan gina rundunar gwamnati, da
cibiyoyin al’umma, game da yaKar fataucin bil adama. (Aka kaure da tafi.)

Kim Jong-chul, from South Korea. (Aka kaure da tafi.) Bisa ga lura da sadaukar da
kan fallasa duk wani yanayi, da aikin tilasta yin aikin Kwadago, ta hanyar karya
lagon bincikar duk wata maKarKashiya ta fataucin bil adama, a Kasar Korea ta
Kudu, da kuma duniya, musamman, masu Kauran kamun kifi, a kan jiragen Kasar
Korea ta Kudu, da kuma aiki, babu gazawa, kan yaKo ‘yancin wadanda aka
zalunta, ko aka bautar. (Aka kaure da tafi.)

Dokta Yosief Abrham Mehari, daga Kasar Sudan. (Aka kaure da tafi.) Bisa ga lura
da himmarsa, a matsayin likita, da bayar da shawarwari, masu ma’ana, ga wadanda
aka bautar, da kuma gagarumin karincinsa, wajen sadaukar da kai, da lokaci, da ma
dukiya, domin tabbatar da wadanda suka kubuta, sun samu kulawar kiwon lafiya
da kuma tallafi, da kuma hadin kansa, da hukumomin Kasar Sudan, domin sama wa
wadanda aka bautar guraben aikin da za su taimaka ma su, wajen samun nasarar
sake farfado da rayuwarsu. (Aka kaure da tafi.)

Yanzu kuma, ina mai farin cikin gabatar da Gwarzuwar Rahoton na Hukumar ta
TIP, Francisca Awah Mbuli, wadda ita ma, ta taba dandana bautar, kuma darektar
farko, ta Kungiyar Ceto Al’'umma ta Kasar Cameroon. (Applause.) A matsayin
wadda ta yi barance, Ms. Awah Mbuli, ta yi amfani da abubuwan da ta gani, da
kuma basirar wayar da kawunan jama’ar dake daukacin Kasar ta Cameroon, da
kuma bayar da shawarwarin inganta ayyukan da suka shafi yaKar fataucin bil
adama. Kungiyarta, ta kafa wata fitattar hanyar tallafa wa wadanda suka kubuta, ta



hanyar mayar da hankali kan samun ‘yancin tattalin arziki, da danKon kafa
harkokin kasuwanci, a tsakanin mata da budurwowi. Muna alfahari da samun
irinta, a nan, tare da mu, a yau, domin ta yi jawabi, a matsayin dukan gwarzon da
aka karrama, a rahoton na hukumar ta yaKar fataucin bil adama, na bana.

MS AWAH MBULI: Mai girma sakataren gwamnatin Amirka, Pompeo, manyan
baKi, a matsayin dukan wadanda suka kubuto daga wannan bala’i, da kuma
gwarzayen hukumar ta TIP, da kuma irin karimcin da aka aka yi mana, muna
godiya. (Aka kaure da tafi.)

Ana girmama Ofishin Hukumar TIP, a dukan duniya, saboda irin shugabancin da
yake yi, na kawo Karshen wannan bala’in, na aikin bauta. Bayani kan irin KoKarin
da muke yi, na kawo Karshen fataucin na bil adama, yana Kara ma na Karfi, a
duniya, da kuma sanya mu, a cikin Kungiyar Kwato ‘yancin, a fadin duniya.

"Yan shekarun da suka wuce, sai dai in yi mafarkin irin wannan karimci. Shekaru
uku, da suka wuce, na samu aikin koyar da Turanci, a Majalisar Hadin Kan
Kasashen Tekun Gulf. Wannan ya faru ne, bayan da na dawo gida, daga Kasar
Norway, inda na yi karatun babban digiri, game da ‘yancin bil dama, da kuma
dimbin al’adu, amma, na kasa zaunawa, a can.

Lokacin da na sauka a Majalisar ta Hadin Kan Kasashen Tekun Gulf, babu wani
aikin koyar da harshen na Turanci. An bautar da ni ne, a matsayin bara, inda ba ni
samun komai, sai badar wahala da cin mutunci. Lokacin da na bukaci in tafi gida,
sai aka bayyana min cewa, sai na biya bashin dolar Amirka dubu uku, wadda na
biya, na kuma biya kudaden tikitin jirgin sama, wanda duk Karya ne.

Amma, na yi tunanin sayar da kodata, domin biyan dolar ta Amirka dubu uku, in
dai fita. Sauran ‘yan matan dake cikin irin wannan mawuyacin halin, sukan je
gidajen karuwai ne. Wadansu ma, ba a sake jin duriyarsu ba. Dukan matan da na
sadu da su, a kan hanyar zuwa Majalisar Hadaddiyar Kasashen na Tekun Gulf, an
yi ma su alkawarin aiki ne, da albashi mai tsoka, wanda ba su taba karba ba, a
Kasashensu. Babu wanda ya samu aikin, ko albashin da aka yi alkawari.

Dukanmu, mun bar gidajenmu, domin neman yadda za mu tallafa wa iyalanmu. A
lokutta, da dama, mu ke rike da iyalanmu, wadanda suka sanya mu a makaranta,
har ya zuwa koleji. Da taimakon wata Kungiyar NGO, na samu, na tsere daga
wadannan miyagun, na dawo gida. Mun kuma taimaka wa sauran mata 27, wajen
dawowa gida. Amma, sauran ba su yi nasara ba.



Akwai Karancin kayayyakin aiki, daga hannun Kasashen duniya. Wannan ya sanya
na Kuduri niyyar kafa wannan ofishin da kuma Kungiyar, ta Ceto AlI’'umma, domin
kafa wata Kungiya ta gida, a Afrika, da za ta bullo da tsarin wayar da kan rigakafin
fataucin na bil adama. ‘Yar uwata, da dan uwana, na son sanin alamun wannan
alkawarin irin wadannan ayyuka, na yaudara. Domin yin rigakafin fataucin na bil
adama, mutane na da bukatar a horar da su, ga koyon sana’o’in, domin su dogara
da kawunansu, a Kasashensu.

Kananan bankunan bayar da basussuka, na iya taimaka wa wadanda ke da son fara
sana’o’i, amma, samun fiye da hakan, na da muhimmancin gaske. Akwai bukatar
bunKasa ilmin harkokin tattalin arziki, domin maza, kadai, ba za su iya kulawa da
makomar mata ba. Mai yiwuwa, irin wannan misalin, na hanya daya, ta kafa
Kungiyar yaKar fataucin bil adama, na da tarihin cusa wani ra’ayi, ga mata, masu
yawa, na su dogara da kawunansu.

Idan aka komo ga Kungiyoyin al’umma, da wayar da kai, game da fataucin bil
adama, da kuma bautar zamani, ana iya ilmantarwa da kuma kare jama’a, komai
shekarunsu. Ayyuka, a yankuna karkara, da makarantu, da mujami’u, da ma
tasoshon mota, da gidajen telebijin, da cikin shafukan yanar-gizo, da kafofin watsa
labaru, duk na iya bayar da gudunmawar wayar da kawuna, da kuma Kara bayar da
damar da na rabe zai tsoma baki, ko duk wanda ke kushewa, ya sake tunani.

Wannan ba zai taba dakushe muhimmancin cetowa da kuma kulawa da mutane
miliyan 25 ba, da a halin yanzu suke cikin Kangina bauta. Musamman kuma, yana
da muhimmanci, da zarar wanda an ceto wanda aka zalunta, to, Kungiya, ko wata
cibiya, ta tallafa ma sa kan cewa zai iya jingina ga yin rigakafin da za a bautar da
shi.

In godiya da tallafin da aka yi min, da kuma sauran Gwarzayen Rahoton na
Hukumar ta TIP, a ofisoshinmu. Wannan karramawa, na da ma’ana, a gare mu,
matuKa, kuma ta sake zaburar duk wani KoKarinmu, da bunKasa Karfinmu, na
yaKar wannan mummunan laifi. Duk da an ambaci cewa, mu gwarzaye ne, ba mu
kadai ba, har ma da dukan wanda zai iya, ko ya shiga harkar da yaKar fataucin na
bil adama. Za mu iya tantaunawa game da wannan al’amari, a makarantumu, da
wuraren sana’a, da ma lokacin cin abinci, da iyalanmu. Daga inda jama’a suka
Karu ga sanin haka, da taimakawa, to, mun tsira.

Yanzu muka fara aikin Kungiyar ta yaKar fataucin bil adama, a Kasar ta Cameroon.
Amma, na san, sai mun hada hannu, kafin mu kawo Karshen wannan bautar ta
zamani.



Na gode. Ina godiya ga kowa. (Aka kaure da tafi.)

MS JOHNSTONE: Muna godiya Francisca, da wannan jawabi mai tsimawa. Mun
koyi abubuwa, da dama, daga wannan rayuwa ta ki. Karfinki, da jajircewar, za su
dade kan tabbatar da ganin saura sun rayu, da cikakken buri.

Al’amari ne, na alfarma da kuma sadaukar da kai, da har ki ka bayyana wa wannan
taron, wanda garkuwa ce ga ‘yancin bil adama, da babu makawar take gudanar da
binciken samar da walwala. Na yi amannar wadannan gwarzayen, za su damu
damar da za su bayyana irin abubuwan da suka yi arangama da su, fiye da wajen
wadannan zaurukan na gwamnatin Amirka, lokacin da suka sadu da shugabannin
al’'umma, da kuma Kungiyoyi. Hade kawunan shugabanni, da masana, da ‘yan
fafitika, daga al’'ummomin duniya, domin musayar labaru, da ayyuka, da darussan
da za a koya, don gaba, suke yaKar fataucin bil adama, a duniya.

Na yi imanin, ta hadin kai ne, da kuma goyon bayan Kawance, musamman, a
rukunonin jiha da Kananan hukumomi, za mu iya mayar da hankali, kan wannan
rahoton na hukumar TIP, na bana, da aka gabatar game da wannan maulu’i.
Kungiyata, da ni, mun koyi wadansu daga cikin dabaru, da hanyoyi, da ma mafitar
dake fitowa daga Kungiyoyin yankunan karakara, ya-Allah, a Kasar Amirka ne, ko
kuma wata Kasa. Muna kuma ci gaba da ganin cewa, kowa na da muhimmancinsa.
Ya-Allah matukin motocin Uber ne, dake Sacramento, wanda kan saurari tadi
tsakanin wata fasinja da wanda ya bauta da ita, dake iya sanar da ‘yan sanda, ko
kuma manajan gidan abinci, a Chicago, wanda ya lura da wadansu ma’aikata biyu,
dake da wata Kunar shaida, a fuskokinsu, ya kuma fadakar da su, da su jibinci ‘yan
sandan da suka tuhumi iyayen gijinsu, da laifin tilasta yin aikin Kwadago.

Bara, na je don ziyarar wadansu shugabanni da kuma dattawa, dake hada hannu da
ma’aikatan agaji, a Kasar Ghana, dangane da yaKar fataucin bil adama. Dimbin
ayyukan wadannan mutanen, da sauran irinsu, ya taimaka wajen kubuto fiye da
Kananan yara 180, daga Kangina bauta, suka kuma yi rigakafin saura, da dama,
daga shan wuyar wannan cin mutunci. Ko kai wani bawan Allah ne, ko shugaban
al’'umma, ko wanda ya dora wa kansa hidimar ta fataucin bil adama, a rayuwa,
aikin mutum shi za a lura da shi.

A gwamnatin Kasar Amirka, za mu ci gaba da sadaukar da kai, wajen hada hannu
da masu ruwa-da-tsaki, da dama, domin kyautatawa da kuma rigakafin abkuwar
hakan, da takurawa masu aikin na bautar da jama’a, da kuma taimaka wa masu
kula da aikin na yaKar fataucin na bil adama, ta hanyar yin aiki da manyan
hanyoyin tallafa wa wadanda aka zalunta. Mu yi la’akari da kumarin dukan



wadannan gwarzayen, dake gabanmu, a yau, da kuma daga abubuwan da za su iya
yi wa al’'umma, da ma fadin duniya, wajen yaKar fataucin bil adama. Duk da yake
munin wannan al’amari ya kan Kazanta, dole, mu zage damtsen yin wani abinda
zai karya duk wani na’in bautar zamani. Sai mun hada kan tabbatar da adalcin da
zai kawo walwala.

Muna yi wa dukan wanda ya zo, nan, yau, godiya. Kowa kuma ya kasance inda
yake zaune, har sai Sakataren Gwamnati, da uwargidan Shugaba Trump, da sauran
gwazayen sun fice, kuma ina yi ma ku marhabin da sake daukar wani dan gajeren
lokaci, domin yin cudanya da juna, a kuma fice ta baya, domin a dauki kundin

rahoton na Fataucin Bil Adama, na shekarar 2018. Muna godiya, Kwarai da gaske.
(Aka kaure da tafi.)



